
XX стагоддзя:
ППЕРТЭКСТ*
З ’ява гіпертэксту асацыі- 

руецца ў першую чаргу з 
сучасным узроўнем раз- 
віцця камп’ютэрных тэхналогій. 

Аднак лічыцца, што яго канцэп- 
цыя была створана В. Бушам у 
1945 г. у працы «As We May 
Think» («Як мы можам ду- 
маць»), а сам тэрмін праз двац- 
цаць год прапанаваў Т. Нельсан. 
Гіпертэкст уяўляе сабой «кан- 
струкцыю з вылучанымі элемен
там!, як ім і могуць з ’яўляцца 
асобныя словы, фразы і нават 
літары і знакі прыпынку, а так- 
сама статычныя і дынамічныя 
выявы, гукавае суправаджэнне і 
г.д. Кожны такі вылучаны эле
мент зм яш чае спасы лкі на 
іншыя канструкцыі, як ія  ў сваю 
чаргу могуць змяшчаць у сабе 
вонкавыя звароты і так да бес- 
канечнасці» [1, с. 202]. Гіпер- 
тэкст можа ўяўляць сабой вер- 
бальны, музычны ці відэарад або 
іх камбінацыі. Пераход да раз- 
галінаванай тэкставай сістэмы 
ажыццявіўся ў межах літарату- 
ры значна раней вынаходніцт- 
ва камп’ютэра.

Паводле вы казвання 
В. Руднева, гіпертэкст арганіза- 
ваны такім  чынам, «што пера- 
твараецца ў сістэму, іерархію 
тэкстаў, адначасова складае 
адзінства і мноства тэкстаў» [4, 
с. 69]. ІІры гэтым падыходзе

гіпертэкст набліжаецца да ры- 
зомы. Яе азначэнне дкюць 
Ж . Дылёз і Ф. Гуатыры ў ад- 
найменнай працы. Рызома — 
гэта тэкставая сістэма, дзе няма 
ўчастку, як і можна было б на- 
зваць каранёвы м , асноўным. 
Кожны пункт рызомы звязаны 
з любым іншым і належыць да 
«субстантыўнага мноства».

Аўтары азначэнняў гіпер- 
тэксту акцэнтуюць увагу на яго 
віртульнай прыродзе. М. Эп- 
штэйн саму прыстаўку «гіпер-» 
характары зуе наступным ч ы 
нам: «Значэнне «гіпер» можна 
раскласці на значэнні дзвюх 
пры ставак: «супер» і «псеў- 
да»... «Гіпер» -  гэта такі «су
пер», які сваім ліш кам  пера- 
ступае мяжу рэальнасці і апы- 
наецда ў зоне «псеўда»... Ліш ак  
дадзенай якасці, узведзенай у 
«супер» абарочваецца яго ілю- 
зорнасцю» [5, с. 31-32].

Элементы гіпертэксту мож
на знайсці ў традыцыйных, дру- 
каваных кнігах. Так, збор сачы- 
ненняў змяшчае не толькі ас- 
ноўны тэкст, але і спасылкі, якія 
звяртаюць увагу чытача на ка- 
ментарыі, пераклады , зноскі, 
б іяграф ічны я даведкі і г.д . 
Чытач сам абірае метад прачы- 
тання: вывучэнне толькі асноў- 
нага тэксту ці таксама знаём- 
ства са звязанымі з ім іншымі

дакументамі, ці працуе нават з 
тымі тэкстамі, я к ія  не маюць 
прамога дачынення да зыход- 
нага. У сякі энцыклапедычны 
слоўнік з ’яўляецца свайго роду 
гіпертэкстам. Ён мае неліней- 
ную пабудову, універсальна 
ахоплівае матэрыял.

У гіпертэкставы х творах 
ускладняю цца катэгорыі аўга- 
ра, персанажа, зм яняецца сам 
падыход да чы тання, культуры 
тэксту. Таму неабходна вылу- 
чыць і шэраг тэрмінаў, звязаных 
з паняццем гіпертэксту. Гэта 
«гіпераўтар», «гіперперса- 
наж», «гіперраман». Пад гіпер- 
раманам мы разумеем буйны 
м астацкі твор гіпертэкставай 
структуры. Катэгорыя персана
жа ў гіпертэксце набывае но- 
вае адценне: як  і ўвесь твор, 
гіперперсанаж  складаецца з 
мноства сэнсавых адзінак, раз- 
групаваных у прасторы і зніта- 
ваных мноствам неіерархічных 
сувязяў. Катэгорыя «гіпераў- 
тар» б л ізкая  да пан яц ц я 
«скрыптар», якім  карыстаец- 
ца Р. Барт у працы «Смерць аў- 
тара». Пад скрыптарам разуме- 
ецда ўжо не аўтар у традыцый- 
ным разуменні гэтага слова, а 
свайго роду арганізатар тэксту, 
як і злучае ўжо існуючыя знакі 
культуры, яе сэнсавыя адзінкі.

У эпоху постмадэрну асаб- 
ліва праяўляюцца фактары, што 
сціраюдь катэгорыю аўтарства. 
Іх і адзначае Р. Барт у назва- 
най працы. Па-першае, у сучас- 
най культуры мае месца адказ 
ад лінейнай канцэпцы і часу, 
якая  мела на ўвазе тое, што ўся- 
лякая  з ’ява ж орстка дэтэрміна- 
вана пэўнай прычынай, і такім 
чынам аўтар папярэднічае тэк
сту, параджае яго. Па-другое, 
постмадэрнісцкі тэкст — гэта 
шматмерная прастора, яго эле
менты ўзаемазвязаны з куль
турным! кры ніцамі ўсіх эпох, 
сучасны аўтар толькі выкары-

стоўвае ўжо існую чы я зн ак і 
культуры. На змену «аўтару» 
пры ходзіць «скры птар», я к і 
нясе ў сабе ўжо гатовы слоўнік.

Гіпертэкст і як  структура 
м астацкага твора, і як  метад 
кіравання інфармацыяй з ’яўля- 
ецца заканам ерны м  вы нікам  
развіцця і мастацтва, і інфарма- 
ты к і (к ам п ’ю тэрных тэхна- 
логій). Абмінуць увагай гэтую 
з ’яву нельга ні пры вывучэнні 
сучаснай літаратуры, ні ўвогу- 
ле мастацкай культуры, дзе ўсё 
выразней праяўляецца арыен- 
тацыя на камп’ютэр, ні пры вы- 
вучэнні самой інфарматыкі. У 
гэтым артыкуле мы імкнемся 
стварыдь глебу для аналізу ак- 
рэсленых праблем, даць класі- 
фікацыю катэгорый персанажа 
ў гіпертэкставых творах.

У філасофскіх даследаван- 
нях апошніх гадоў нярэдка пра- 
водзіцца паралель паміж  эта
пам! разв іц ц я  м атэм аты кі і 
гісторы яй культуры . Так,
I .М. Яглом у працы «Сучасная 
культура i кам п’ютэры» адзна
чае, што антычнай геаметрыі, 
якая  не карысталася катэгоры- 
яй  руху, далкам  адпавядае ста- 
тычны характар антычнай ар- 
хітэктуры, скульптуры, драмы, 
што вывучалі псіхалагічныя і 
жыццёвыя станы, а не працэсы. 
Пераход да вывучэння «працэ- 
саў» адбыўся ў першай палове 
XVII ст. і быў звязаны з картэ- 
зіянскай філасофіяй, матэматы- 
кай і ф ізікай Р. Дэкарта. Р а
ман Ф ілды нга «Том Дж онс, 
знайдыш » I. М. Яглом па- 
раўноўвае з аднамерным дыфе- 
рэнцыйным ураўненнем, умовы 
якога зададзены ўжо ў назве 
кнігі. «Сямейны раман» XIX ст. 
падкрэслена шматмерны, разга- 
лінаваны ў часе і прасторы, што 
адпавядае ф ункцы ям  комп- 
лекснага пераменнага ці дыфе- 
рэнцы йны м  ураўненням  у 
асобных вытворных.

У пачатку XX ст. у матэма- 
тыцы развіваюцца тэорыя іма- 
вернасцей, ф ункды янальны  
аналіз і шматмерная дыферэн- 
цыйная геаметрыя, распадаюц- 
ца звычайныя формы і ў мас- 
тацтве. Дыскрэтнасць матэма- 
тыкі, матэматычная логіка ся- 
рэдзіны XX ст. знайш лі свой 
адбітак у дыскрэтнасці кіно і тэ- 
лебачання. Пабудова тэлевізій- 
най выявы досыць блізкая да 
схемы пабудовы выявы на кам- 
п ’ютэрным экране, змена кадраў 
у кіно адпавядае паслядоўнаму 
выкананню каманд кам п ’ютэ- 
рам. Да тэлебачання і кіно над- 
звычай блізкі французскі «новы 
раман» з яго «візуальнасцю 
пісьма», прыёмам «вока кінака- 
меры» (хуткая змена планаў), 
вольным мантажом асобных 
фрагментаў.

3 эпохі Адраджэння асно- 
ватворнай для еўрапейскай 
культуры была лінейная струк
тура тэкставага наратыву (ар- 
ган ізацы і апавядання). У ім 
кож ны  эпізод дэтэрмінаваны 
папярэднім і з ’яўляецца пры
чы най наступнага. Л інейнай 
структуры падпарадкоўваліся 
прамая перспектыва ў жывапі- 
се, кан ц эп ц ы я «абсалю тнага 
часу» I. Ньютана. Яна была звя- 
зана з дрэвападобнай мадэллю 
свету, што прадугледжвала вер
тикальную  сувязь паміж  небам 
і зямлёй, лінейную аднаскірава- 
насдь развіцця , дэтэрмінава- 
насць узыходжання, выразнае 
дзяленне на «высокае» і 
«нізкае». У м еж ах лінейнай  
структуры тэкставага нараты
ву магчымы толькі паслядоўны 
pyx ад аднаго элемента да на
ступнага.

А гульнапры нятай  класі- 
ф ікацыі гіпертэкстаў пакуль не 
існуе. А. Баранаў у артыкуле 
«Гіпертэкставая субкультура» 
падзяляе іх на тры катэгорыі, 
межы паміж якім і могудь быць

даволі ўмоўнымі [1]. Прыкла- 
ды кож най з наступных катэ- 
горый мож на знайсці ў твор- 
часці сучаснага сербскага 
пісьменніка М .Павіча.

Да першага тыпу  гіпертэк- 
стаў адносяцца звы чайны я 
лінейны я, адна"мерныя творы з 
невялікім  л ікам  спасы лак, су- 
вязей з вонкавымі кры ніцамі. 
У зборніку «Рускі хорт» М. Па- 
віча адказ на пытанне, што ста- 
в іцца ў адны м  ап авяданн і, 
можна знайсці ў інш ым. Пры 
чытанні двух апавяданняў ра
зам утвараецца трэцяе.

Да другой катэгорыі адно
сяцца творы з разгалінаваным 
сюжэтам, з развітымі сувязямі, 
што ўводзяць чытача даволі да
лёка. Разам з тым, гэтаму роду 
ўласціва наяўнасць так звана- 
га асноўнага цела тэксту, пэў- 
най аўтарскай  л ін іі яго раз- 
віцця, я к ая  заўсёды застаецца 
галоўнай. «Адваротны бок вет
ру» («раман-клепсідра») уклю- 
чае дзве гісторыі, дзеянне як іх  
на першы погляд не звязана і 
нават разгортваецца ў розныя 
перыяды гісторыі. Але ж  існуе 
шэраг агульных матываў, што 
праходзяць праз абодва сюжэ- 
ты, аб’ядноўваюць іх, складаюць 
агульны для дзвюх гісторый 
сэнс.

Сувязі трэцяга віду  гіпер- 
тэкстаў настолькі складаныя, 
што сюжэт, філасофія аднаго і 
таго ж  твора могуць аказацца 
пры двух прачытаннях дыямет- 
ральна супрацьлеглымі. У гэ- 
тага роду гіпертэкстаў можа не 
быць вы значальнага пачатку і 
канца, абавязковай паслядоў- 
насці ч ы тан н я . П ’еса «Веч- 
насць і яш чэ адзін дзень» уяў- 
ляе сабою твор, сюжэт якога 
змяняецца ў залежнасці ад спо- 
сабу прачы тання. Глядач, чы- 
тач, рэжысёр можа абраць адну 
з трох уводных частак і любы 
з трох заклю чны х эпізодаў.

Такім чынам утвараецца дзе- 
вяць м агчы м ы х кам бінацы й 
развіцця сюжэта, прычым усе 
тры ўводныя часткі, як  і тры 
ф інальныя, звязаны паміж  са
бой. I паўната ўражання ад тво
ра залежыць ад таго, колькі ва- 
рыянтаў прагледзеў чытач ці 
глядач. А крамя таго, п ’еса мае 
сетку вонкавых сувязей — ма- 
тывы, агульныя з інш ымі тво- 
рамі М. Павіча.

Па складанасц і сувязей 
м ож на вы лучы ць тры віды 
гіперперсанажа на прыкладах 
сучаснага кіно. У залежнасці ад 
разгалінаванасці сістэмы спа
сылак і сувязей большую скла- 
данасць набываюць і катэгорыі 
персаніфікацыі героя і рэжы- 
сёра. (На ж аль, мы не можам 
прывесці прыкладаў беларуска- 
га кіно. М атэрыяльнае стано- 
віш ча айчыннага мастацтва не 
дазваляе ствараць фільмы, дзе 
акты ўна вы кары стоўваю цца 
дарагія кам п ’ютэрныя тэхна- 
логіі, без як іх , напрыклад, пра- 
ект П. Грынуэя не атрымаў бы 
адэкватнага ўвасаблення.)

1. «Лінейны» гіперперса- 
наж аб’ядноўвае ў сабе перса- 
наж аў аднаго твора. Н апры к
лад, героі карціны  Т. Тыквера 
«Бяж ы , Л ола, бяжы» Л ола і 
Мані з ’яўляю цца складнікамі 
адно аднаго, іх асобнае існаван- 
не немагчыма.

2. Інтэрперсанаж склада- 
ецца з персанажаў розных тво- 
раў аднаго аўтара. Так аб’яд- 
наны паміж  сабой персанажы 
ф ільм аў Вонга К ар-В ая 
«Чунгкінгскі экпрэс» і «Паў- 
ш ыя анёлы». У некаторым сэн- 
се героі з ’яўляю цца сумай пер- 
санажаў, знітаваных сувязямі 
як  унутры асобнага фільма, так 
і агульны м і для «каранёвай 
сістэмы» двух твораў дэталямі, 
намёкамі, метафарамі.

3. Рызаматычны гіпер- 
персанаж існуе ў кантэксце

культуры пры дапамозе спасы
лак на творы іншых аўтараў. 
Прыкладам гэтай мадэлі мо
гуць быць кінастужкі П. Гры
нуэя «Чэрава архітэктара», 
«Кнігі Праспера», «8 •/ жан- 
чын». У гэтых фільмах адбы- 
ваецца ідэнтыфікацыя персана- 
ж а фільма з творамі розных 
відаў мастацтваў. Сувязі гэтых 
фільмаў даволі складаныя: ад 
адкрытых цытат да асацыятыў- 
ных прыёмаў. Калі больш дэ- 
талёва прааналізаваць гэтыя 
карціны, аказваецца, што іх аў- 
тарства можна было б абазна- 
чыць праз персаналіі Гры- 
нуэй — Буле, Грынуэй — Сэй 
Сенагон, Грынуэй -  Феліні. Але 
ж сувязей з творамі іншых аў- 
тараў значна болын.

Як бачым, у гіпертэксце 
размываецца паняцце аўтар- 
ства. Персанаж твора складаец- 
ца з мноства сэнсавых адзінак, 
уяўляе сабой суму мастацкіх 
вобразаў, аб’яднаных дэталямі, 
спасылкамі, метафарамі.

